
ABSTRAK

Kajian ini bertujuan untuk mengenalpasti hubungan antara gaya kepimpinan
pengetua dengan motivasi guru sekolah menengah kebangsaan harian (SMK)
Daerah Kluang, Johor. Responden merupakan 181 orang guru dari sekolah
menengah di Daerah Kluang. Gaya kepimpinan pengetua telah diukur menggunakan
instrumen The Leadership Behavior Description Questionnaire (LBDQ) yang
dibentuk oleh Universiti Ohio (Halpin 1966) dan telah diterjemahkan dan diubahsuai
olen Rahimah Ahmad (1991). Manakala, motivasi guru diukur menggunakan
instrumen A Questionnaire Measure of Individual Differences in Achieving Tendecy
(QMAT) yang dibina oleh Mehrabian dan Bank (1978) Analisis statistik deskriptif
dan statistik inferensi dalam bentuk ujian t dan pekali Korelasi Pearson telah
digunakan untuk menguji hipotesis kajian pada aras signifikan .05. Dapatan kajian
telah menunjukkan bahawa gaya kepimpinan pengetua yang paling dominan
berdasarkan persepsi guru di sekolah menengah kebangsaan (SMK) harian di Daerah
Kluang adalah gaya kepimpinan secara sokongan (70.2%), manakala motivasi guru
berada pada tahap sederhana (54.1%). Terdapat perbezaan signifikan dari segi gaya
kepimpinan pengetua berdasarkan persepsi guru mengikut faktor demografi iaitu
faktor pengalaman mengajar dan umur kecuali faktor jantina, manakala tidak
terdapat perbezaan dari segi motivasi guru berdasarkan keseluruhan faktor jantina,
pengalaman mengajar dan umur. Keputusan kajian juga telah menunjukkan bahawa
terdapat hubungan signifikan antara gaya kepimpinan pengetua berdasarkan persepsi
guru dengan motivasi guru. Malahan setiap dimensi gaya kepimpinan juga didapati

mempunyai hubungan signifikan dengan motivasi guru.

ABSTRACT

The aim of this study was to identify the relationship between principals’
leadership style and their motivation at the National Secondary Schools in Kluang,
Johor. This study involved 181 teachers from Secondary Schools in Kluang.
Leadership style were measured using “The Leadership Behavior Description
Questionnaire (LBDQ)” instruments developed by the University of Ohio (Halpin
1966) and has been translated and modified by Rahimah Ahmad (1991). While the
teachers’ motivation was measured using “A Questionnaire Measure of Individual
Differences in Achieving Tendency (QMAT)” instruments developed by Mehrabian
and Bank (1978). Descriptive statistics and inferential statistics in term of t test and
Pearson Correlation Coefficient were used to test hypotheses at the significance level
.05. The finding of this research showed that the most dominant for principals'
leadership style at the National Secondary School in Kluang was the supportive
leadership style (70.2%), while the teachers’ motivation was moderate (54.1%).
There were significant differences in terms of principals' leadership style based on
teachers' perceptions by demographic factors such as teaching experience and age
except gender factor, while there were no differences in terms of teachers’
motivation based on gender, teaching experience and age factors. The study also
showed that there was a significant relationship between the principals' leadership
style based on the perception of teachers and teacher's motivation. In fact, each
dimension of leadership style was found to have a significant relationship with the of

teachers’ motivation.

BAB 1

PENDAHULUAN

1.1 Pengenalan

Bab ini menghuraikan tentang latar belakang kajian, penyataan masalah,
objektif kajian, hipotisis kajian, kepentingan kajian, batasan kajian, serta definisi
konseptual dan operasional kajian.

1.2 Latar Belakang Kajian

Kerajaan Malaysia memperuntukkan perbelanjaan yang besar untuk sektor
pendidikan setiap tahun. Kepimpinan negara yang bersedia untuk mempertaruhkan
pelaburan yang besar membuktikan bahawa bidang pendidikan merupakan bidang
yang amat penting bagi mencapai matlamat Wawasan 2020 iaitu ingin menjadikan
Malaysia sebagai Pusat Kecemerlangan Pendidikan Serantau di samping melahirkan
insan yang seimbang selaras dengan Falsafah Pendidikan Negara. Justeru, menurut
Pelan Pembangunan Pendidikan Malaysia 2013-2025, tanggungjawab yang penting
ini adalah terletak di bahu pemimpin sekolah (Kementerian Pendidikan Malaysia,
2012). Sekolah merupakan asas kepada bermulanya pendidikan formal seseorang

individu. Oleh itu, untuk memastikan pendidikan dapat dilaksanakan di atas landasan



yang betul, sekolah memerlukan pemimpin yang mampu menjana kecemerlangan
pendidikan. Bass dan Ruth (2008) menyatakan bahawa pemimpin yang berwibawa
adalah salah satu faktor yang penting dalam menentukan kejayaan sesebuah

organisasi.

Menurut Somech (2005), setiap organisasi memerlukan kepimpinan yang
berkesan. Kepimpinan bermaksud keupayaan seseorang untuk mempengaruhi,
menggerakkan dan memotivasikan orang lain dengan menggunakan keupayaan dan
kebolehan mereka dalam melaksanakan sesuatu tugas (Eyal & Roth, 2010).
Manakala Ainon Mohd (2003) menyatakan bahawa kepimpinan merupakan satu
proses mempengaruhi orang lain supaya mahu mengikut atau mempengaruhi orang

lain dalam melakukan sesuatu tugas tanpa diminta.

Kajian kepimpinan oleh Jemaah Nazir Sekolah (2003), di sekolah-sekolah
di Semenanjung Malaysia, telah menunjukkan bahawa pemimpin sekolah yang
berkesan memberi perhatian yang utama terhadap aspek-aspek kepimpinan seperti
gaya kepimpinan, budaya ilmu dan berfikir, permuafakatan, motivasi dan dorongan,
kepimpinan kurikulum dan pengupayaan kepimpinan di tempat kerja. Berdasarkan
dapatan kajian berkenaan, maka aspek-aspek tersebut telah ditetapkan sebagai
penanda aras oleh Jemaah Nazir Sekolah untuk mengukur keberkesanan kepimpinan
di sekolah (Jemaah Nazir Sekolah, 2003).

Memandangkan kepentingan aspek kepimpinan dalam sesebuah organisasi,
maka teori kepimpinan telah dijadikan asas oleh kebanyakan pemimpin untuk
mengaplikasikan gaya kepimpinan dalam proses meningkatkan kejayaan.
Kebiasaannya, gaya kepimpinan yang diamalkan oleh pemimpin adalah berbeza-beza
dan keadaan ini boleh mempengaruhi tahap motivasi pekerja dan kejayaan organisasi
(Jaafar Muhamad, Mohd. Nizam Hanafiah & Zafir Mohd. Makhbul 2008). Oleh itu,
kesemua pendekatan teori kepimpinan merupakan satu mekanisme atau pendekatan
yang digunakan untuk mengenal pasti perilaku pemimpin semasa memimpin

sesebuah organisasi (Jaafar Muhamad, et al., 2008). Antara gaya kepimpinan yang



dibincangkan dalam teori kepimpinan adalah seperti gaya kepimpinan struktur
pemula, pertimbangan rasa (Stodgill, 1974) dan gaya pencapaian tugas serta
berorientasikan pekerja dalam teori kelakuan (Likert, 1967). Manakala, gaya
kepimpinan mengarah, berorientasikan pencapaian, penyertaan dan sokongan
dikemukakan dalam teori kepimpinan kontigensi dan situasi (House, 1971). Dapatan
kajian oleh Papalexandris dan Galanaki (2009) ke atas pengarah urusan organisasi
di Athens telah menunjukkan bahawa hubungan antara dimensi gaya kepimpinan
memberi kesan yang berbeza terhadap penglibatan, motivasi, kepuasan kerja serta

keberkesanan kerja.

Kajian Abdul Majid Salleh (2008) di sekolah rendah di daerah Hulu
Trengganu pula telah menunjukkan bahawa gaya kepimpinan Guru Besar yang
paling dominan berdasarkan persepsi guru ialah gaya kepimpinan berorientasikan
pencapaian, diikuti oleh gaya kepimpinan penyertaan dan menyokong serta yang
terakhir sekali gaya kepimpinan mengarah. Pemimpin yang mengamalkan gaya
kepimpinan berorientasikan pencapaian akan menetapkan matlamat organisasi dan
mengharapkan pekerja-pekerjanya mempamerkan prestasi yang terbaik bagi
mencapai matlamat tersebut. Menurut Mahawa Pilus (2003), pekerja yang cemerlang

prestasinya kebiasaannya akan diberikan ganjaran.

Gaya kepimpinan mengarah pula adalah lebih bersifat autokratik (Sagie et al.,
2002). Menurut Carte, Luca dan Sime (2006), pemimpin cenderung memberitahu
pekerja tentang perkara-perkara atau tugas-tugas yang perlu dilakukan oleh mereka,
memberikan panduan dan bimbingan yang sesuai termasuk menyediakan jadual
tugas, penetapan masa dan menyediakan ganjaran yang wajar dengan tugasan yang
dijayakan. Ini bersesuaian dengan ciri-ciri pekerja di Amerika Syarikat di mana gaya
kepimpinan mengarah adalah lebih dominan dan diamalkan oleh kebanyakan
pengurusan syarikat automatif (Metha, Dubinsky & Anderson, 2003). Manakala,
gaya kepimpinan penyertaan telah diamalkan oleh kebanyakan pemimpin sekolah
di selatan Israel di mana guru-guru di sekolah dilibatkan secara langsung oleh
pengurusan sekolah dalam proses membuat keputusan berkaitan (Somech, 2005).

Walau bagaimanapun, pendekatan ini hanya sesuai digunakan sekiranya pekerja



bawahan terdiri adalah daripada pekerja yang berpengalaman, berpengetahuan luas
dalam bidang mereka, berkemahiran serta pakar dalam tugas masing-masing (Mehta
et al., 2003). Seterusnya, kajian yang dilaksanakan oleh Mahawa Pilus (2003) ke atas
guru di sekolah kerajaan dan swasta di Melaka telah mendapati bahawa pemimpin
yang mengamalkan kepimpinan berorientasi pencapaian kebiasaannya menetapkan
perancangan, hala tuju dan matlamat yang tinggi. Gaya kepimpinan berorientasi
pencapaian pula telah diamalkan oleh kebanyakan pengetua di sekolah swasta
(Mahawa Pilus, 2003). Pengetua memperoleh sokongan dan komitmen yang tinggi

daripada guru semasa melaksanakan aktiviti sekolah (Mahawa Pilus, 2003).

Manakala, berdasarkan Metha et al., (2003), gaya kepimpinan sokongan
merupakan satu pendekatan yang lebih bersifat kemanusiaan. Gaya kepimpinan
sokongan akan mewujudkan suasana kerja yang lebih tenang dan kurang tekanan.
Pemimpin sering meninjau masalah pekerja, mengambil berat soal kebajikan dan
maruah pekerja supaya pekerja akan berasa terbela dan dihargai (Metha et al.,
2003). Pemimpin selalu berada di barisan bawah, mudah ditemui, lebih mesra dan
sentiasa berbincang berkaitan tugas atau soal peribadi. Berdasarkan huraian yang
dikemukakan, adalah jelas membuktikan bahawa terdapat berbagai gaya kepimpinan
yang telah diamalkan oleh pemimpin-pemimpin baik di dalam mahupun di luar

negara.

Sementara itu, motivasi pekerja merupakan elemen asas dalam fungsi
pengurusan dan menjadi faktor penting dalam keberkesanan kepimpinan (Samuel &
Chipunza, 2009). Perhatian yang khusus terhadap motivasi pekerja oleh pemimpin
merupakan asas kejayaan sesebuah organisasi. Robbin (2003) menyatakan bahawa
motivasi sebagai proses yang mengambil kira kesungguhan, arah tujuan dan usaha-
usaha berterusan seseorang individu ke arah pencapaian sesuatu matlamat. Motivasi
juga membawa maksud satu himpunan pengaruh atau kuasa pada seseorang yang
bolen menarik minat seseorang, membimbing kepada pencapaian yang baik serta
mempengaruhi sikap seseorang, khususnya para pekerja dalam usaha melaksanakan
tugas dan tanggungjawab yang telah diberikan atau dikehendaki oleh pihak
pengurusan (Jaafar Muhamad, 2000).



Berdasarkan dapatan kajian Metha et al., (2003) terhadap pekerja syarikat
automatif di tiga buah negara iaitu Amerika Syarikat, Poland dan Finland, tahap
motivasi pekerja berada pada tahap sederhana. Tahap motivasi pekerja di Amerika
Syarikat dan Finland lebih cenderung untuk meningkat sekiranya gaya kepimpinan
yang sesuai diamalkan oleh pemimpin. Manakala, motivasi guru sekolah swasta
Islam di Songkhla, Thailand berada pada tahap yang sederhana di mana tahap
motivasi guru boleh ditingkatkan sekiranya guru diberi peluang untuk meningkatkan
tahap pengetahuan atau kemahiran dalam bidang tugas mereka (Azman Othman &
Natyada Wanlabeh, 2012). Manakala, tahap motivasi pekerja bank di Lagos, Nigeria
pula berada pada tahap yang rendah (Chinpuza, Omoruyi & Samuel, 2011).

Seterusnya, Kritsonis (2004) menyatakan bahawa hubungan antara gaya
kepimpinan dan tahap motivasi pekerja merupakan satu isu yang menarik dan telah
menjadi fokus kepada para penyelidik untuk membuat kajian terhadapnya. Kejayaan
sesebuah organisasi adalah bergantung kepada keupayaan pemimpin mendorong
pekerja melaksanakan tugas dengan sempurna (Kritsonis, 2004). Manakala, hasil
kajian Azman Othman dan Natyada Wanlabeh (2012) ke atas guru sekolah swasta
Islam di Songkhla, Thailand telah menunjukkan bahawa motivasi guru mempunyai
hubungan signifikan dengan prinsip-prinsip amalan kepimpinan. Seiring dengan
dapatan Eyal dan Roth (2010), gaya kepimpinan pengetua memainkan peranan yang
signifikan dengan tahap motivasi dan kesejahteraan guru.

Dapatan kajian ini turut disokong oleh Chinpuza, Omoruyi dan Samuel
(2011) yang menyatakan bahawa gaya kepimpinan mempunyai hubungan rapat
dengan motivasi dalam kalangan pekerja bank di Lagos, Nigeria. Chinpuza et al.,
(2011) juga mendapati bahawa pendekatan gaya kepimpinan penyertaan telah
membuat pekerja merasakan diri mereka dihargai. Manakala, gaya kepimpinan
mengarah tidak mempunyai hubungan yang signifikan dengan motivasi pekerja.
Berbeza dengan hasil kajian yang telah dilaksanakan ke atas guru-guru di selatan
Israel oleh Somech (2005) yang menunjukkan bahawa gaya kepimpinan penyertaan
dan gaya kepimpinan mengarah mempunyai hubungan signifikan yang positif

dengan motivasi dan keberkesanan kerja guru.



Justeru, menurut Robbins (2003), gaya kepimpinan dan motivasi merupakan
dua aspek yang tidak boleh dipisahkan dan saling berkait dalam organisasi.
Keupayaan pemimpin untuk memotivasikan pekerja merupakan perkara penting
dalam kepimpinan. Gaya kepimpinan dan tahap motivasi juga merupakan faktor
yang signifikan terhadap kejayaan sesuatu matlamat (Goleman, 2006). Manakala,
kajian Abdul Said Ambotang (2003) telah mendapati wujudnya hubungan sederhana

kukuh antara gaya kepimpinan pengetua dengan tahap motivasi guru

Oleh demikian, pengetua haruslah cekap mengamalkan gaya kepimpinan
yang sesuai mengikut situasi. Berdasarkan kajian-kajian lepas yang dikemukakan,
guru mempunyai kecenderungan untuk meningkat tahap motivasi mereka sekiranya
pengetua berjaya mengaplikasikan gaya kepimpinan yang sesuai. Namun begitu,
kajian ke atas pekerja di Poland didapati bahawa gaya kepimpinan tidak
mempengaruhi motivasi pekerja (Metha et al., 2003). Justeru, kajian ini dilaksanakan
bertujuan untuk mengenal pasti sejauh manakah hubungan antara gaya kepimpinan
pengetua berdasarkan persepsi guru dengan motivasi guru di sekolah Menengah
Kebangsaan Harian (SMK) di daerah Kluang, Johor.

1.3  Pernyataan Masalah

Di Kementerian Pelajaran Malaysia, ketua jabatan yang dilantik dan diberi
kuasa untuk mentadbir di sekolah ialah Pengetua. Pengetua perlu bertanggungjawab
terhadap guru-guru dalam melaksanakan tugas, sentiasa menyampaikan arahan yang
berkaitan kepada guru-guru dan seterusnya memberi dorongan dan nasihat kepada
guru dalam melaksanakan tugas (Akta Pendidikan, 1996). Selain itu, pengetua juga
memainkan peranan yang penting sebagai pemimpin termasuklah memotivasikan
guru. Kajian yang telah dijalankan di Malaysia mendapati terdapat empat gaya
kepimpinan yang sering digunakan oleh pemimpin khususnya pengetua dalam urusan
pentadbiran organisasi (Mahawa Pilus, 2003, Siti Sarawati Johar, 2006, Azizi Yahya
et al., 2011). Gaya kepimpinan tersebut adalah gaya kepimpinan mengarah, gaya



kepimpinan berorientasikan pencapaian, gaya kepimpinan penyertaan dan gaya
kepimpinan sokongan (Mahawa Pilus, 2003, Siti Sarawati Johar, 2006, Azizi Yahya
et al., 2011). Hasil dapatan kajian oleh Siti Sarawati Johar (2006) terhadap guru-guru
di Kota Tinggi, Johor menunjukkan bahawa gaya kepimpinan yang paling dominan
diamalkan oleh pengetua adalah gaya kepimpinan berorientasikan pencapaian.
Pendapat ini turut disokong oleh Azizi Yahya et al., (2011) dalam kajian beliau ke
atas guru-guru di Melaka. Walau bagaimanapun, gabungan gaya kepimpinan
berorientasikan pencapaian dan gaya kepimpinan sokongan telah didapati diamalkan

oleh kebanyakan pengetua di sekolah menengah swasta (Mahawa Pilus, 2003).

Seterusnya, kajian Mahawa Pilus (2003) ke atas guru-guru sekolah kerajaan
dan swasta di Melaka mendapati gaya kepimpinan mengarah paling kurang
diamalkan oleh pengetua sekolah. Berdasarkan hasil kajian-kajian tesebut, dapatlah
disimpulkan bahawa gaya kepimpinan yang diamalkan oleh pengetua sekolah adalah
berbeza-beza dan pendapat ini telah di sokong oleh Sabariah Ismail (2000) dalam
kajiannya di Batu Berendam, Melaka yang mendapati bahawa ketiga-tiga pengetua
sekolah yang terlibat dalam kajian telah mengamalkan gaya kepimpinan yang

berbeza-beza.

Manakala, gaya kepimpinan yang sering diamalkan oleh guru besar di daerah
Hulu Trengganu adalah gaya kepimpinan berorientasikan pencapaian, diikuti oleh
gaya kepimpinan penyertaan dan sokongan serta gaya kepimpinan mengarah (Abdul
Majid, 2008). Berdasarkan penemuan dapatan kajian yang berbeza-beza dari segi
gaya kepimpinan paling dominan oleh kepimpinan sekolah, maka, persoalan kajian
yang pertama dibentuk ialah Apakah gaya kepimpinan pengetua yang paling
dominan berdasarkan persepsi guru di sekolah menengah kebangsaan harian
(SMK) di daerah Kluang, Johor?

Menurut Chinpuza et al., (2011) motivasi mempunyai hubungan yang rapat
dengan kepimpinan dan sangat penting dalam fungsi sesebuah organisasi. Seseorang

pengetua perlu menonjolkan kepimpinannya dengan penuh cemerlang. Gaya



kepimpinan yang diamalkan perlu berkesan dan dapat menarik kepercayaan dan
keyakinan daripada guru dan seterusnya dapat meningkatkan kepuasan dan motivasi
guru. Hasil dapatan kajian Siti Sarwati Johar (2006) telah menunjukkan bahawa
terdapatnya hubungan yang signifikan antara gaya kepimpinan pengetua dengan
tahap motivasi guru. Manakala, tahap motivasi guru adalah berada pada tahap
sederhana. Dapatan kajian ini turut disokong oleh kajian Norhannan Ramli dan
Jamaliah Abdul Hamid (2006) dan Abdul Said Amtabong (2003). Walaupun
kebanyakan dapatan kajian telah menunjukkan tahap motivasi guru adalah
sederhana, kajian tersebut telah merumuskan bahawa guru-guru perlu ditingkatkan
lagi tahap motivasi mereka ke tahap yang lebih tinggi. Sehingga kini, pengkaji juga
masih belum menemui sebarang kajian berkaitan tahap motivasi guru di daerah
Kluang, khususnya. Maka, persoalan kajian kedua yang dibentuk ialah Apakah
tahap motivasi guru di sekolah menengah kebangsaan harian (SMK) di daerah

Kluang, Johor?

Manakala dapatan kajian oleh Norhannan Ramli dan Jamaliah Abdul Hamid
(2006) ke atas guru-guru di Kajang telah menunjukkan bahawa persepsi guru
terhadap gaya kepimpinan pengetua wanita secara keseluruhannya berada pada tahap
yang rendah. Hasil kajian juga mendapati tidak terdapat perbezaan yang signifikan
terhadap gaya kepimpinan pengetua berdasarkan persepsi guru mengikut faktor
demografi (umur, taraf pendidikan, pengalaman mengajar dan tempoh mengajar)
(Norhannan Ramli & Jamaliah Abdul Hamid 2006). Manakala kajian Azizi Yahya et
al. (2011) mendapati bahawa tidak terdapat perbezaan yang signifikan terhadap gaya
kepimpinan guru besar berdasarkan faktor demografi (jantina, pengalaman mengajar
dan umur) kecuali faktor umur. Oleh kerana penemuan dapatan kajian sebelumnya
yang berbeza-beza mengikut faktor demografi, maka pengkaji berhasrat untuk
mengenalpasti sama ada terdapat perbezaan dari segi gaya kepimpinan tersebut.
Justeru persoalan kajian ketiga yang dibentuk dalam kajian ini ialah Adakah
terdapat perbezaan dari segi gaya kepimpinan pengetua berdasarkan persepsi
guru mengikut faktor demografi (jantina, pengalaman mengajar dan umur) di

sekolah menengah kebangsaan harian (SMK) di daerah Kluang, Johor?



Manakala kajian Siti Sarawati Johar (2006) pula mendapati tidak terdapat
perbezaan yang signifikan dari segi motivasi guru berdasarkan faktor demografi
(Jantina, pengalaman mengajar dan umur). Sebaliknya, hasil kajian Norhannan Ramli
dan Jamaliah Abdul Hamid (2006) menunjukkan tidak terdapat perbezaan signifikan
terhadap persepsi guru ke atas tahap motivasi guru berdasarkan faktor demografi
(umur, taraf pendidikan, pengalaman mengajar dan tempoh mengajar) kecuali faktor
umur. Memandangkan terdapatnya perbezaan dari segi dapatan kajian sebelumnya
berdasarkan faktor demografi tersebut, maka pengkaji ingin mengenal pasti sama ada
terdapatnya perbezaan dari segi motivasi guru berdasarkan faktor demografi. Justeru
persoalan kajian keempat yang dibentuk dalam kajian ini ialah Adakah terdapat
perbezaan dari segi motivasi guru mengikut faktor demografi (jantina,
pengalaman mengajar dan umur) di sekolah menengah kebangsaan harian
(SMK) di daerah Kluang, Johor?

Seterusnya, kajian yang telah dilaksanakan oleh Siti Sarawati Johar (2006)
ke atas guru di Kota Tinggi telah menunjukkan bahawa terdapatnya hubungan
signifikan antara gaya kepimpinan pengetua berdasarkan persepsi guru dengan
motivasi guru. Dapatan kajian ini telah disokong oleh Abdul Said Ambotang (2003).
Walau bagaimanapun, dapatan kajian Norhannan Ramli dan Jamaliah Abdul Hamid
(2006) telah menunjukkan bahawa terdapatnya hubungan yang lemah antara kedua-
dua pembolehubah tersebut. Walaupun kebanyakan kajian sebelumnya menunjukkan
terdapat hubungan signifikan, namun begitu kekuatan hubungan yang diperoleh
adalah berbeza-beza. Maka, persoalan kajian kelima dan keenam yang dibentuk ialah
Adakah terdapat hubungan antara gaya kepimpinan pengetua berdasarkan
persepsi guru dengan motivasi guru di sekolah menengah kebangsaan harian
(SMK) di daerah Kluang, Johor? Dan adakah terdapat hubungan antara
dimensi gaya kepimpinan pengetua (secara mengarah, berorentasikan
kejayaan, penyertaan dan menyokong) dengan motivasi guru di sekolah harian
biasa (SMK) di daerah Kluang, Johor?

Seterusnya, menurut laporan Unit Peperiksaan dan Penilaian, Pejabat
Pendidikan Daerah Kluang keputusan peperiksaan awam khususnya Sijil Pelajaran
Malaysia tidak begitu memberangsangkan. Kedudukan daerah Kluang dalam negeri
Johor hanyalah pada tempat keenam dan ketujuh daripada sepuluh daerah. Jadual 1.1
menunjukkan pencapaian daerah Kluang dalam Sijil Pelajaran Malaysia (2009 —
2013).

Jadual 1.1  Pencapaian Daerah Kluang
Dalam Sijil Pelajaran Malaysia (2009 — 20013)

Tahun Pencapaian Kedudukan
Peratus Gred Purata Sekolan Daerah Kluang

2009 88.73 5.37 6
2010 86.40 5.42 7
2011 88.03 5.14 7
2012 88.36 5.13 6
2013 82.33 5.04 9

Berdasarkan Jemaah Nazir Sekolah (2003), pencapaian sekolah dalam
peperiksaan awam menggambarkan kejayaan kepimpinan pengetua dan motivasi
guru. Justeru, berdasarkan justifikasi yang dikemukakan maka daerah Kluang telah
dipilih untuk dijadikan lokasi kajian ini. Tambahan pula, sehingga Kkini pengkaji
masih belum menemui sebarang kajian seumpamanya dilaksanakan di sekolah

menengah kebangsaan harian (SMK) di daerah Kluang, Johor khususnya.

1.4 Persoalan Kajian

Abdul Halim Abdul Raof (2007) menyatakan bahawa persoalan kajian adalah
persoalan atau isu yang perlu dicari jawapan oleh pengkaji. Dalam kajian ini,
persoalan kajian adalah lanjutan daripada pernyataan masalah yang telah
dibincangkan dan akan mengarah kepada penemuan dapatan kajian. Persoalan kajian

ini adalah seperti berikut:

1.  Apakah gaya kepimpinan pengetua yang paling dominan berdasarkan
persepsi guru di sekolah menengah kebangsaan harian (SMK) di daerah

Kluang, Johor?

2. Apakah tahap motivasi guru di sekolah menengah kebangsaan harian
(SMK) di daerah Kluang, Johor?

3. Adakah terdapat perbezaan dari segi gaya kepimpinan pengetua
berdasarkan persepsi guru mengikut faktor demografi (jantina,
pengalaman mengajar dan umur) di sekolah menengah kebangsaan
harian (SMK) di daerah Kluang, Johor?

4.  Adakah terdapat perbezaan dari segi motivasi guru mengikut faktor
demografi (jantina, pengalaman mengajar dan umur) di sekolah

menengah kebangsaan harian (SMK) di daerah Kluang, Johor?

5.  Adakah terdapat hubungan antara gaya kepimpinan pengetua berdasarkan
persepsi guru dengan motivasi guru di sekolah menengah kebangsaan
harian (SMK) di daerah Kluang, Johor?

6. Adakah terdapat hubungan antara dimensi gaya kepimpinan pengetua
(secara mengarah, berorentasikan kejayaan, penyertaan dan menyokong)
berdasarkan persepsi guru dengan motivasi guru di sekolah menengah

kebangsaan harian (SMK) di daerah Kluang, Johor?

1.5  Objektif Kajian

Abdul Raof (2007) menyatakan bahawa objektif kajian adalah merujuk
kepada hasil kajian yang ingin dicapai di akhir kajian dan mestilah mempunyai
perkaitan dengan soal selidik yang akan digunakan. Objektif kajian ini adalah seperti
berikut:

1. Mengenal pasti gaya kepimpinan pengetua yang paling dominan
berdasarkan persepsi guru di sekolah menengah kebangsaan harian
(SMK) di Daerah Kluang, Johor.

2. Mengenal pasti tahap motivasi guru di sekolah menengah kebangsaan
harian (SMK) di Daerah Kluang, Johor.

3. Mengenal pasti sama ada terdapat perbezaan dari segi gaya kepimpinan
pengetua berdasarkan persepsi guru mengikut faktor demografi di
sekolah menengah kebangsaan harian (SMK) di Daerah Kluang, Johor.

4.  Mengenal pasti sama ada terdapat perbezaan dari segi motivasi guru
mengikut faktor demografi di sekolah menengah kebangsaan harian
(SMK) di Daerah Kluang, Johor.

5. Mengenal pasti sama ada terdapat hubungan antara gaya kepimpinan
pengetua berdasarkan persepsi guru dengan motivasi guru di sekolah
menengah kebangsaan harian (SMK) di Daerah Kluang, Johor.

6. Mengenal pasti sama ada terdapat hubungan antara dimensi gaya
kepimpinan pengetua (secara mengarah, berorentasikan kejayaan,
penyertaan dan sokongan) berdasarkan persepsi guru dengan motivasi
guru di sekolah menengah kebangsaan harian (SMK) di Daerah Kluang,
Johor.

Hipotesis Kajian

Menurut Salkind (2009) hipotesis ialah idea ataupun andaian yang dibuat

bagi diuji dalam sesuatu kajian. Hipotesis boleh dibahagikan kepada dua iaitu

hipotesis altenatif (Ha) dan hipotesis nol (Ho). Hipotesis nol (Ho) adalah merujuk

kepada kenyataan kesaksamaan antara pemboleh ubah dalam kajian (Salkind, 2009).

Salkind (2009) juga menyatakan hipotesis nol (Ho) bertindak sebagai titik permulaan

untuk memerhati kesan pembolehubah bebas terhadap pembolehubah bersandar.

Maka, hipotesis nol (Ho) telah dibentuk untuk menjawab objektif kajian ini iaitu:

Hol:

Ho2:

Ho3:

Ho4:

Ho5:

Ho6:

Ho7:

Ho8:

Tidak terdapat perbezaan signifikan dari segi gaya kepimpinan pengetua

berdasarkan persepsi guru mengikut faktor jantina.

Tidak terdapat perbezaan signifikan dari segi gaya kepimpinan pengetua

berdasarkan persepsi guru mengikut faktor pengalaman mengajar.

Tidak terdapat perbezaan signifikan dari segi gaya kepimpinan pengetua
berdasarkan persepsi guru mengikut faktor umur.

Tidak terdapat perbezaan signifikan dari segi motivasi guru mengikut faktor

jantina.

Tidak terdapat perbezaan signifikan dari segi motivasi guru mengikut faktor

pengalaman mengajar.

Tidak terdapat perbezaan signifikan dari segi motivasi guru mengikut faktor

umur.

Tidak terdapat hubungan signifikan antara gaya kepimpinan pengetua
berdasarkan persepsi guru dengan motivasi guru di sekolah menengah

kebangsaan harian (SMK) di Daerah Kluang, Johor.

Tidak terdapat hubungan signifikan antara gaya kepimpinan pengetua secara
mengarah berdasarkan persepsi guru dengan motivasi guru di sekolah

menengah kebangsaan harian (SMK) di Daerah Kluang, Johor.

Ho9: Tidak terdapat hubungan signifikan antara gaya kepimpinan pengetua secara
berorentasikan pencapaian berdasarkan persepsi guru dengan motivasi guru

di sekolah menengah kebangsaan harian (SMK) di Daerah Kluang, Johor.

Hol0: Tidak terdapat hubungan signifikan antara gaya kepimpinan pengetua secara
penyertaan berdasarkan persepsi guru dengan motivasi guru-guru di sekolah

menengah kebangsaan harian (SMK) di Daerah Kluang, Johor.

Holl: Tidak terdapat hubungan signifikan antara gaya kepimpinan pengetua secara
sokongan berdasarkan persepsi guru dengan motivasi guru di sekolah
menengah kebangsaan harian (SMK) di Daerah Kluang, Johor.

1.7  Skop Kajian

Kajian ini telah dilaksanakan di sekolah menengah kebangsaan di daerah
Kluang. Sampel kajian terdiri daripada guru-guru yang bertugas di sekolah
menengah harian biasa (SMK). Kajian ini juga memfokuskan kepada gaya
kepimpinan pengetua berasaskan teori Laluan Matlamat (House, 1977). Terdapat
empat gaya kepimpinan yang telah digunakan dalam kajian ini iaitu kepimpinan
berorientasikan mengarah, pencapaian, penyertaan dan sokongan. Instrumen “The
Leader Behaviour Description Questionnaire (LBDQ)” yang dibentuk di Universiti
Ohio (Halpin, 1966) telah diterjemahkan dan diubahsuai oleh Rahimah Ahmad
(1991) telah digunakan untuk mengukur gaya kepimpinan. Manakala bagi melihat
tahap motivasi guru, kajian ini berasaskan kepada teori Motivasi Tiga Keperluan
(McClelland 1961) yang diukur menggunakan instrument “A Questionnaire Measure
of Individual Differences in Achieving Tendency (QOMAT)” yang dibina oleh
Mehrabian dan Bank (1978).

Kesimpulannya, kajian ini hanya melibatkan pembolehubah gaya kepimpinan
yang mempunyai empat dimensi gaya kepimpinan pengetua iaitu gaya kepimpinan

mengarah, berorentasikan pencapaian, penyertaan dan sokongan serta motivasi guru.

Faktor demografi juga hanya tertumpu kepada faktor jantina, pengalaman mengajar
dan umur. Ini bermakna, faktor-faktor selain daripada faktor tersebut tidak diukur
dalam kajian ini. Data yang diperolehi adalah berasaskan kepada dapatan analisis
soal selidik terhadap guru di sekolah menengah kebangsaan harian (SMK) di daerah
Kluang. Manakala, gaya kepimpinan pengetua adalah merupakan pembolehubah

bebas dan motivasi guru pula adalah pembolehubah bersandar.

1.8 Kepentingan Kajian

Hasil daripada kajian ini diharapkan dapat memberi manfaat dan kepentingan
kepada pelbagai pihak, khususnya Kementerian Pendidikan Malaysia, Jabatan
Pendidikan Negeri, Pejabat Pendidikan Daerah, Sekolah, Pengetua dan guru-guru.

Bagi pihak Kementerian Pendidikan Malaysia, Jabatan Pendidikan Negeri
dan Pejabat Pendidikan Daerah, input-input yang diperoleh dari penyelidikan ini
diharap dapat digunakan sebagai panduan untuk penyediaan modul dan kerangka
kursus, seminar atau bengkel-bengkel khususnya kepada bakal pengetua dan
pengetua, terutama bagi meningkatkan kualiti kepimpinan di sekolah, khususnya

di daerah Kluang, Johor.

Kajian ini juga penting kepada pihak pentadbiran sekolah kerana hasil input
yang diperolehi daripada kajian ini diharapkan akan dapat memberi panduan kepada
pengetua untuk melaksanakan sesuatu tugas secara berkesan. Gaya kepimpinan yang
sesuai perlu diamalkan bagi memastikan tugas dapat disempurnakan dengan baik dan
dalam masa yang sama kebajikan guru-guru dapat ditingkatkan. Hasil kajian ini
diharap akan dapat menjadi sumber rujukan bagi mengenal pasti gaya kepimpinan

yang sesuai oleh pengetua.

Seterusnya hasil kajian ini diharapkan dapat menjadi panduan kepada
pengetua untuk mengenal pasti tahap motivasi guru, khususnya di daerah Kluang,
Johor. Guru-guru yang bermotivasi dapat melaksanakan tugas dengan penuh
semangat, produktif dan kreatif seterusnya memberikan komitmen yang tinggi
kepada sekolah. Kajian ini juga diharapkan dapat dijadikan panduan oleh guru-guru
yang memikul beban tugas saban hari. Input kajian ini diharapkan juga akan dapat
membantu guru-guru lebih memahami gaya kepimpinan pengetua dan seterusnya
mengenal pasti sejauh manakah hubungan antara gaya kepimpinan mengarah,
berorientasikan pencapaian, penyertaan dan sokongan berdasarkan persepsi guru

dengan motivasi guru.

1.9 Batasan Kajian

Walaupun objektif kajian telah dicapai, namun wujud beberapa batasan dan
kekangan dalam kajian mengenalpasti hubungan antara gaya kepimpinan pengetua
berdasarkan persepsi guru dengan motivasi guru di sekolah menengah kebangsaan
harian (SMK) di Daerah Kluang, Johor. Sebagaimana kajian-kajian sains sosial
sebelum ini, batasan dan kekangan tidak dapat dielakkan. Ini kerana ianya
melibatkan sampel manusia sebagai responden yang terdedah kepada emosi,

persekitaran dan tekanan yang sukar dikawal.

Kajian ini telah dijalankan di sekolah menengah daerah Kluang, Johor.
Terdapat sebanyak 24 buah sekolah menengah harian biasa (SMK) yang dibahagikan
kepada empat zon di daerah Kluang. Berdasarkan limitasi kajian, pengkaji telah
memilih empat buah sekolah menengah harian biasa (SMK) yang mewakili keempat-
empat zon sebagai lokasi kajian. Walau bagaimanapun, keempat-empat sekolah
tersebut mempunyai ciri-ciri yang sama dengan sekolah-sekolah menengah harian
lain di daerah Kluang. Respondon kajian adalah terhad kepada guru-guru yang
bertugas tetap sahaja. Guru-guru ini terdiri daripada guru lepasan ljazah Sarjana

Muda dengan kelulusan ikhtisas pendidikan. Pada peringkat awal perkhidmatan,

guru-guru ini dilantik dengan gred DG41, seterusnya akan dinaikkan ke gred DG44,
DG48 dan DG52.

Berdasarkan kajian-kajian lepas, terdapat banyak teori dan model kepimpinan
yang telah dibincangkan. Namun bagi tujuan kajian ini, pengkaji telah memilih teori
Laluan Matlamat (House, 1971) yang merangkumi gaya kepimpinan berorentasikan
mengarah, pencapaian, penyertaan dan sokongan. Gaya kepimpinan dalam teori ini
tidak dapat menunjukkan keseluruhan gaya kepimpinan yang diamalkan oleh
pengetua. Oleh yang demikian, hubungan ini hanya menjurus kepada dapatan yang

terhad kepada elemen-elemen yang terlibat sahaja.

Manakala dari aspek motivasi pula, pengkaji mendapati motivasi adalah satu
konsep yang abstrak (Winegear, 1997). Kajian motivasi merupakan satu Kkajian
terhadap faktor-faktor yang mempengaruhi dan mengarah tingkah laku seseorang
guru (Atkinson & Birch, 1978). Terdapat banyak faktor yang mempengaruhi dan
mengarah tingkah laku guru dan kajian ini hanya menjurus kepada tiga keperluan
yang mempengaruhi motivasi guru iaitu keperluan untuk pencapaian, keperluan
untuk mendapat kuasa dan keperluan untuk memperoleh gabungan sebagaimana

yang telah dikemukakan dalam teori keperluan McClelland (1961).

Ketepatan hasil kajian juga bergantung kepada kejujuran dan keikhlasan
responden ketika menjawab soalan yang dikemukakan disebabkan oleh kaedah
kajian menggunakan borang soal selidik. Hasil kajian bersandarkan kepada maklum
balas yang diberikan oleh responden yang mungkin terpengaruh dengan faktor-faktor

emosi, peribadi, persekitaran dan psikologi.

1.10 Definisi Konseptual dan Operasional

1.10.1 Kepimpinan

Eyal dan Roth (2010) menyatakan bahawa kepimpinan bermaksud keupayaan
seseorang untuk mempengaruhi, menggerakkan dan memotivasikan orang lain
menggunakan keupayaan dan kebolehan mereka dalam melaksanakan sesuatu tugas.
Pada asasnya, kepimpinan ialah satu perhubungan yang membolehkan seseorang itu

mempengaruhi sikap dan tingkah laku orang-orang lain.

Taffinder (2006) telah menghuraikan maksud kepimpinan dalam tiga aspek.
Pertama, kepimpinan ialah mempengaruhi seseorang untuk melakukan sesuatu
walaupun tugas tersebut tidak pernah terfikir olehnya, tidak mempunyai kemampuan
untuk melakukannya, atau sesuatu yang tidak mungkin dilakukan olehnya. Kedua,
kepimpinan bermaksud tindak balas pekerja untuk menyumbang sumber yang terbaik
bagi mencapai matlamat organisasi. Ketiga, kepimpinan hanya akan diketahui
melalui akibatnya, iaitu apabila seseorang individu atau kumpulan mula
menunjukkan tidak balas kelakuan disebabkan oleh tindakan seseorang ke atasnya.
Kepimpinan bukanlah sesuatu yang disengajakan. Seseorang itu akan mengikut

arahan hanya jika orang yang memberi arahan mempunyai kuasa.

Manakala menurut pendapat Wan Mohd. Zahid Mohd. Nordin (1993),
kepimpinan adalah kebolehan yang mendorong manusia untuk berusaha dengan
penuh keghairahan bagi mencapai matlamat yang telah dikenal pasti. Kepimpinan
merupakan satu proses mempengaruhi orang bawahan secara berterusan.
Kepimpinan wujud dalam apa jua aktiviti yang disusun secara rapi dan sistematik.
Setiap keadaan memerlukan corak atau gelagat kepimpinan yang yang sesuai untuk

sesuatu keadaan.

1.10.2 Gaya Kepimpinan

Goleman (2000) menyatakan bahawa gaya kepimpinan adalah merupakan
satu model falsafah, sikap, kepercayaan, perasaan dan andaian tentang pemimpin
yang mempengaruhi tingkah laku individu dan prestasi. Gaya kepimpinan
merupakan satu cara seseorang pemimpin menggunakan kuasa yang dimiliki sebagai
alat untuk mempengaruhi pekerja sepaya bekerja kuat untuk mencapai objektif
organisasi. Bagi Stogdill (1974), gaya kepimpinan bermaksud satu set aktiviti yang
berkekalan yang merupakan ciri-ciri individu tanpa mengira faktor persekitaran.
Manakala Fieldler (1967) pula menyatakan bahawa, gaya kepimpinan merupakan
satu kepercayaan atau prinsip yang ada pada diri seseorang pemimpin di mana
pemimpin tersebut akan memegang prinsip atau kepercayaan untuk mempengaruhi

orang lain.

Bagi tujuan kajian ini, gaya kepimpinan adalah merujuk kepada gaya
kepimpinan pengetua berdasarkan persepsi guru di daerah Kluang, Johor yang diukur
menggunakan instrumen “The Leader Behaviour Description Questionnaire
(LBDQ)” dibentuk oleh Universiti Ohio (Halpin 1966). Gaya kepimpinan tersebut
adalah berasaskan Teori Laluan Matlamat oleh House (1971) yang telah
memperkenalkan empat gaya kepimpinan iaitu :

i)  Gaya kepimpinan mengarah merujuk kepada tingkah laku pemimpin yang
menjelaskan kehendak, memberikan arahan yang tepat dan mengarah
orang bawahan mengikut peraturan dan prosedur.

i) Gaya kepimpinan berorentasikan pencapaian merujuk kepada tingkah
laku pemimpin yang menyediakan matlamat yang mencari kemajuan
pencapaian, mengutamakan kecemerlangan dan menunjukkan keyakinan
bahawa orang bawahan akan mencapai tahap tertinggi dalam tugas.

iii) Gaya kepimpinan penyertaan merujuk kepada tingkah laku pemimpin
yang meminta pandangan orang bawahan dan menggunakan pandangan

mereka sebelum membuat keputusan.

Iv) Gaya kepimpinan sokongan merujuk kepada tingkah laku pemimpin
yang bertimbang rasa, menunjukkan prihatin terhadap kesejahteraan

orang bawahan dan mewujudkan iklim kemesraan dalam kumpulan kerja.

1.10.3 Motivasi

Menurut Robbin (2003), motivasi ialah proses yang mengambil Kkira
kesungguhan, arah tujuan dan usaha-usaha berterusan seseorang individu ke arah
pencapaian sesuatu matlamat. Manakala Jaafar (2000) pula menyatakan bahawa,
motivasi membawa maksud satu himpunan pengaruh atau kuasa pada seseorang yang
boleh menarik minat seseorang, membimbing kepada pencapaian yang baik serta
mempengaruhi sikap seseorang khususnya para pekerja dalam usaha melaksanakan
tugas dan tanggungjawab yang telah diberikan atau dikehendaki oleh pihak

pengurusan.

Dalam kajian ini, motivasi adalah merujuk kepada motivasi guru di Sekolah
menengah kebangsaan harian (SMK) di daerah Kluang, Johor yang berdasarkan teori
keperluan McClelland (1961). Motivasi guru telah dibahagikan kepada tiga dimensi
laitu pencapaian, kuasa dan penggabungan (McClelland, 1961). Instrumen iaitu “A4
Questionnaire Measure of Individual Differences in Achieving Tendency (QMAT)”
dibina oleh Mehrabian dan Bank (1978) telah digunakan untuk mengukur motivasi

guru di Daerah Kluang.

1.10.4 Pengetua

Pengetua ialah seorang ketua yang dilantik untuk mentadbir sesebuah
organisasi yang diberi nama sekolah. Menurut Blumberg dan Greenfield (1986), di
dalam bukunya “The Effective Principal” pengetua adalah pengelola, penyelesai

masalah, pendorong, pembimbing, berperikemanusiaan, berfikiran rasional dan

sebagai ahli politik. Peranan pengetua adalah meliputi menyelia, membuat cerapan
dan memotivasikan guru-guru dalam pengajaran, bertindak sebagai pakar rujuk dan
membimbing kepada guru-guru dalam pengajaran, kurikulum, penggunaan alat bantu
mengajar, pengurusan kelas dan menjelaskan matlamat serta misi sekolah (Shahril
Marzuki, 2001)

Dalam kajian ini, pengetua adalah merujuk kepada ketua Sekolah Menengah
Kebangsaan harian (SMK) di daerah Kluang, Johor dengan gred jawatan sekurang-
kurang DG52. Bagi seseorang pengetua sekolah, mereka berpeluang untuk
meningkat dari segi gred jawatan ke DG54 dan seterusnya gred Jusa C. Kenaikan

gred pengetua ini mestilah disokong dengan kecemerlangan sekolah.

1.10.5 Guru

Menurut Akta Pendidikan (1996), guru bermaksud seseorang yang mengajar
murid di sesuatu institusi pendidikan atau menyediakan atau mengeluarkan bahan
pelajaran atau memeriksa jawapan yang dikembalikan atau melalui pusat pendidikan
jarak jauh. Guru merupakan seseorang yang mempunyai kelulusan ilmu perguruan
sama ada lepasan maktab perguruan ataupun universiti. Guru juga termasuklah guru

besar atau pengetua.

Dalam kajian ini, guru adalah seseorang yang telah dilantik oleh Kementerian
Pendidikan Malaysia dan bertugas di sekolah menengah kebangsaan harian (SMK)
di daerah Kluang, Johor. Guru-guru tersebut memiliki sekurang-kurangnya ljazah
Sarjana Muda dan kelulusan ikhtisas dalam pendidikan dengan gred jawatan DG41,
DG44, DG48 atau DG52. Gred DG4l adalah merupakan gred permulaan bagi
jawatan guru siswazah. Bagi guru akademik biasa, mereka berpeluang untuk
meningkat ke gred DG44 selepas lapan tahun berkhidmat dan seterusnya ke gred
DG48 setelah lapan tahun berkhidmat dalam gred DG44. Bagi memperolehi gred

DG52, guru mestilah berkhidmat sekurang-kurangnya empat tahun dalam gred
DG48.

1.10.6 Sekolah

Sekolah Menengah Kebangsaan (SMK) ertinya sekolah menengah kerajaan
atau sekolah menengah bantuan kerajaan. SMK menyediakan kursus pendidikan
menengah selama lima tahun yang sesuai bagi murid yang baru sahaja tamat tempoh
mengikuti pendidikan rendah (Akta Pendidikan, 1996)

Manakala dalam kajian ini, sekolah adalah merujuk kepada Sekolah Menengah
Kebangsaan harian biasa (SMK) di daerah Kluang, Johor. Terdapat sebanyak 24
buah sekolah menengah kebangsaan harian (SMK) di daerah Kluang yang
dibahagikan kepada empat zon iaitu zon Kluang Tengah, zon Kluang Timur, zon
Kluang Barat dan zon Kluang Selatan. Walau bagaimanapun, berdasarkan limitasi
kajian, hanya empat buah sekolah telah dipilih secara rawak untuk terlibat dalam
kajian ini iaiti SMK Tinggi Kluang, SMK Kahang, SMK Tengku Aris Bendahara
dan SMK Dato Hassan Yunus

1.11 Rumusan

Dalam bab ini, pengkaji telah membincangkan objektif, skop kajian,
persoalan kajian, hipotesis, sasaran kajian, kepentingan dan batasan kajian. Pengkaji
juga menerangkan pembolehubah dan seterusnya memberi definisi konsep bagi
setiap pembolehubah. Dalam kajian ini, gaya kepimpinan pengetua ialah pemboleh

ubahbebas sementara motivasi guru ialah pembolehubah bersandar.

